
					Prawfddarllenwyd y dudalen hon
Rhoddodd agwedd lenyddol iir Diwygiad; a phwy fedr fesur ei waith ynglŷn a chyfarfodydd llenyddol ac eisteddfodau ei wlad? Fel athraw ac fel beirniad, credai ei ddisgyblion nad oedd yn bosibl iddo fod yn well. Cymerodd ei le gyda chymwynaswyr Cymru,—Gwilym Hiraethog, Ellis
Owen Cefn y Meusydd, Dr. Edwards, Cynddelw, Nicander, a’r llu o gewri y bendithiwyd Cymru â
hwy yr adeg honno. Ac ni fu yn ol i'r un ohonynt,—er mai gŵr a'i wyleidd-dra mud yn ymylu ar
ofn oedd,—yn ei wasanaeth a'i ddylanwad.

Y casgliad gore o'i waith yw casgliad Hywel Tudur a W. Jones, Bryngwydion. Y mae ei brif
ddarnau wedi eu cyhoeddi lawer gwaith, ac y mae'n sicr y deuant yn fwy-fwy poblogaidd. Dengys ei hunangofiant a'i lythyrau, gadwyd trwy ofal Myrddin Fardd, mor hoffus oedd ei fywyd, ac mor ddyledus yw parch iddo.

		 Golygwyd y dudalen hon ddiwethaf ar 13 Mawrth 2022, am 12:42.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

